
КИРИШ
Диссертация мавзуининг долзарблиги ва зарурати. Жаҳонда халкаро

таълим бозорига интеграциялашув ва таълим сифатининг самарадорлигини

ошириш, олий таълим муассасаларининг (ОТМ) рақобатбардошлигини

таъминлашда ташқи ва ички омилларнинг ўрни ортиб бормокда. «Жаҳонда

олий таълим хизматлари бозори ҳажми 2008 йилда 100 млдр. АҚШ

долларини ташкил этган бўлса, экспертларнинг ҳисоб-китобларига кўра

2030 йилга келиб бу кўрсаткич 600-800 млрд. АҚШ долларини ташкил

қилади. Жаҳон олий таълим хизматлари бозорида етакчиликни эгаллаб

турган мамлакатлар АҚШ, Буюк Британия, Австралия, Канада ва Япония

барча хорижий талабаларнинг 5 дан 4 қисмини ташкил қилади. ЮНЕСКО

маълумотларига кўра олий таълим хизматлари бозори салоҳияти 140 млн.

талабани ташкил этади»1. Таълим хизматлари бозорида маркетинг

стратегиялари халқаро рақобатчиликни ташкил этиш воситаларидан

биридир. Бу эса олий таълим муассасалари рақобатдошлигини ошириш,

мавжуд рақобатчилик устунликларини кучайтириш ва янги имкониятлардан

фойдаланишга қаратилган маркетинг стратегиясини ишлаб чикишни тақозо

этади. Шу нуқтаи назардан ҳозирги даврда халқаро таълим

муассасаларининг маркетинг стратегиясини ўрганиш ва уни миллий таълим

бозорида фойдаланиш долзарб аҳамият касб этади.

Жаҳондаги кўпгина етакчи илмий марказлар ва олий таълим

муассасапарида таълим бозорини ривожлантириш мақсадида янгича

самарали таълим моделларини шакллантириш ва уларни амалга

оширишнинг инновацион технологияларини яратишга оид илмий

тадқиқотлар олиб борилмокда. Мазкур тадқиқотлар доирасида Европа олий

таълим сифатини таъминлаш ассоциациясида кадрлар компетенциясини

ривожлантириш ва унга кўйилган талаблар, касбий ва бошкарув

маҳоратларини баҳолаш мезонлари, таълим сифатининг комплекс

мониторинги, кадрлар касбий стандартларини такомиллаштириш ишлари

